
Abstrak
Artikel ini membincangkan tentang kristianisasi global dari sudut pengertiannya dan
usaha mereka untuk menyaingi akidah Islam. Artikel ini turut membincangkan tentang
usaha pendakwah dunia Islam membangunkan institusi dakwah dalam mendepani
gerakan kristianisasi tersebut. Kajian ini menggunakan metode dokumentasi yang
memberikan fokus kepada pengumpulan maklumat-maklumat yang diperolehi daripada
buku-buku, artikel-artikel dan sebagainya. Selain itu metode deskriptif turut digunakan
bagi mentakrifan kristianisasi global dan bahayanya kepada umat Islam. Dapatan
kajian menunjukkan gerakan globalisasi kristianisasi memberikan kesan negatif
terhadap umat Islam dan pada masa yang sama amat berbahaya apabila terdapat
umat Islam yang bertukar kepada agama kristian melalui agen-agen kristian. Menjadi
kewajipan umat Islam terutamanya kalangan para ulama dan para ilmuwan untuk
memberikan pencerahan yang jelas tentang takrifan globalisasi kristianisasi dan
bahayanya kepada umat Islam serta pengetahuan lain yang menyentuh perancangan,
matlamat dan objektif mereka. Pencerahan ini perlu agar umat Islam berpegang
kepada sumber perundangan agama Islam sepanjang zaman dan dapat mengetahui
setiap agenda yang dibawa oleh agen kristian yang sentiasa berusaha untuk
menghancurkan agama Islam yang suci.

Kata kunci
universal, global, kristianisasi, institusi dakwah

